
ABSTRAK 

Kajian ini membincangkan tentang pembangunan Sistem Maklumat Pelajar Siswazah SOFTAM (SIMPSIS). 

Sistem ini merupakan sistem pengurusan maklumat pelajar siswazah bagi Pusat Penyelidikan Teknologi dan 

Pengurusan Perisian atau lebih dikenali sebagai SOFTAM yang merupakan pusat penyelidikan yang berasaskan 

bidang teknologi dan sistem maklumat di bawah Fakulti Teknologi & Sains Maklumat (FTSM), Universiti 

Kebangsaan Malaysia (UKM). Di Pusat SOFTAM, kakitangan pengurusan masih menggunakan kaedah lama 

dalam menguruskan maklumat pelajar siswazah iaitu menggunakan perisian Microsoft Excel yang mana data-

data pelajar diperolehi daripada SMPWEB adalah tidak sesuai dalam mengendalikan data-data tersebut. Oleh itu, 

Sistem Maklumat Pelajar Siswazah SOFTAM(SIMPSIS) dibangunkan bagi mengatasi permasalahan tersebut. 

Sistem ini merupakan sistem berasaskan Web yang digunakan oleh pihak pengurusan SOFTAM dalam mengurus 

maklumat pelajar mereka. Sistem ini membolehkan staf pengurusan untuk mengemaskini dan menambah 

maklumat pelajar siswazah serta penyelia mereka. Sistem ini juga boleh menjana laporan keseluruhan data dalam 

bentuk grafik yang boleh membantu staf dalam menilai dan menganalisis prestasi dan status pelajar di SOFTAM. 

Perisian yang digunakan bagi membangunkan sistem ini ialah “sublime text Editor” dan penyimpanan data adalah 

disimpan di dalam ‘PhpMyAdmin”. Sistem dibangunkan dengan menggunakan kaedah metodologi Agile kerana 

model ini adaptif terhadap perubahan aktiviti dan perkembangan evolusi. Bahasa pengaturcaraan yang digunakan 

ialah PHP, JavaScript, HTML dan CSS. Ringkasnya, pembangunan sistem ini telah dapat memudahkan pihak 

pengurusan dalam mengendalikan maklumat pelajar siswazah di SOFTAM. 

1. PENGENALAN 

Perkembangan teknologi di dunia semakin hari semakin berkembang pesat. Teknologi telah 

banyak membantu dalam mengubah cara hidup kita ke arah yang lebih baik. Pada masa kini, 

penggunaan teknologi maklumat dalam pelbagai bidang telah meluas dan membantu dalam 

mencapai negara yang berteknologi maju. Salah satu bidang yang menggunakan teknologi 

maklumat ialah sistem pengurusan. Dengan adanya teknologi maklumat, sistem pengurusan 

yang melibatkan data-data yang banyak dapat mempercepatkan pengurusan serta kerja 

merekod maklumat tanpa perlu melakukan secara manual. Selain itu, maklumat data dapat 

disimpan dengan lebih selamat dan sistematik dengan menggunakan teknologi maklumat serta 

secara langsung dapat membantu meringankan proses-proses pengurusan. Justeru itu, 

penggunaan teknologi dalam pengendalian sesebuah organisasi amatlah penting bagi 

meningkatkan produktiviti organisasi. Sebagai contoh, sistem pengurusan teknologi maklumat 

telah menjadi komponen utama proses pengurusan dalam kerajaan di Australia (Chatfield & 

Coleman, 2011; Jones, 2005; Rozemeijer, 2007). 

Pusat Penyelidikan Teknologi dan Pengetahuan Perisian atau lebih dikenali sebagai 

SOFTAM ialah sebuah pusat penyelidikan yang berasaskan bidang teknologi dan sains 

maklumat di bawah Fakulti Teknologi & Sains Maklumat (FTSM), Universiti Kebangsaan 

Malaysia (UKM). Pusat SOFTAM bertanggungjawab dalam mengurus data-data pelajar 

siswazah FTSM, data pelajar termasuklah nama, no.matrik, penyelia, dan projek kajian. Data-

Data tersebut diperolehi daripada sistem SMPWEB yang merupakan sistem maklumat pelajar 

utama bagi pelajar UKM. Data-data tersebut adalah dalam bentuk dokumen berformat 

Microsoft Excel Open XML Spreadsheet (xlsx) dan menggunakan perisian Microsoft Office 

Excel untuk memaparkan data-data tersebut. Hal ini kerana buat masa ini, Pusat SOFTAM 

tidak mempunyai sebuah sistem yang sedia ada dalam memaparkan dan menguruskan data-

data tersebut. Hal ini membuatkan staf pengurusan SOFTAM terpaksa menggunakan perisian 

Microsoft Excel yang agak tidak sesuai dalam pengendalian maklumat pelajar Pusat SOFTAM. 

Oleh demikian, Sistem Maklumat Pelajar Siswazah SOFTAM(SIMPSIS) dibangunkan 

bagi membantu pihak pengurusan dalam mengendalikan maklumat pelajar siswazah di Pusat 

SOFTAM. Sistem ini akan dapat membantu pihak pengurusan dalam kerja-kerja memantau, 

merekod serta mengemaskini data pelajar siswazah SOFTAM dengan lebih sistematik dan 

berkesan. Selain itu, sistem ini membolehkan staf pengurusan untuk memuat naik dokumen 

data pelajar daripada SMPWEB yang berformat xlsx tanpa perlu menggunakan perisian 

Microsoft Excel. Di samping itu, mempunyai paparan muka mesra pengguna yang dapat 

membuatkan kerja-kerja pengurusan menjadi lebih mudah. Kesannya, ia dapat meningkatkan 

produktiviti kerja Pusat SOFTAM dan secara tidak langsung dapat meningkatkan mutu 

pembelajaran pelajar di FTSM, UKM. 

2. PENYATAAN MASALAH 

Pada ketika ini, Pusat SOFTAM masih lagi tidak mempunyai sistem sedia ada yang 

bertanggungjawab dalam menguruskan data pelajar siswazah di SOFTAM. Di Pusat 

SOFTAM, data-data pelajar siswazah diambil daripada sistem SMPWEB, sistem utama 

maklumat pelajar di UKM. Data tersebut adalah dalam format xlsx. Hal ini membuatkan 

petugas pengurusan terpaksa menggunakan perisian Microsoft Excel bagi memaparkan dan 

mengurus data pelajar siswazah tersebut. 

Penggunaan Microsoft Excel dalam mengendali maklumat pelajar siswazah Pusat 

SOFTAM adalah sangat tidak sesuai dan tidak praktikal. Hal ini kerana kerja-kerja mengurus 

seperti memantau, mengemaskini serta merekod data adalah amat rumit. Ini terjadi ekoran 

daripada jumlah data pelajar yang banyak menjadikan proses mencari dan mengedit data adalah 

agak sukar dan memakan masa yang lama. Selain itu, ketika kita hendak mencari atau ingin 

menapis data, penggunaan tapisan dalam Microsoft Excel adalah secara manual dan mestilah 

menghafal formula tersebut untuk menggunakannya. 

Di samping itu, maklumat-maklumat pelajar yang disimpan di dalam Microsoft Excel 

mempunyai risiko untuk hilang ataupun dicuri. Apabila menggunakan Microsoft, fail akan di 

simpan di dalam komputer dan akan dikongsi bersama staf lain secara atas talian. Hal ini 

merbahaya kerana komputer kita mungkin akan diserang oleh virus dan malware menjadikan 

data-data tersebut akan rosak ataupun hilang. Selain itu, kurangnya keselamatan pada kawalan 

pengaksesan data. Ketiadaan kawalan atau penghalang bagi pengguna untuk menukar atau 

mengubah data tersebut tanpa kebenaran pentadbir sistem. 

Selanjutnya, Microsoft Excel tidak dapat memaparkan data secara keseluruhan. Ketika 

kita hendak melihat laporan keseluruhan data, kita perlu melakukan ia secara manual dan 

memakan masa yang lama. Dalam laporan tersebut kita dapat mengetahui keseluruhan data 

dalam aspek contohnya jantina pelajar, bilangan pelajar dan sebagainya. Hal ini juga 

menyukarkan kerja menganalisis data pelajar. 

Seterusnya, pengesahan data yang kurang sesuai pada Microsoft Excel semasa 

memasukan data ke dalam rekod. Kita sedia maklum, bahawa manusia boleh melakukan 

kesilapan semasa melakukan sesuatu. Hal ini juga boleh terjadi semasa mengurus data pelajar, 

ketika staf pengurusan cuba untuk mengemaskini sesuatu data pelajar, ada kemungkinan boleh 

berlaku human error, iaitu memasukkan data yang tidak betul ke dalam rekod. Hal ini boleh 

mengakibatkan kerosakan rekod data tersebut dan juga membebankan staf untuk membetulkan 

semula kesalahan tersebut. 

3. OBJEKTIF KAJIAN 

Tujuan utama kajian ini dijalankan ialah bagi membangunkan sebuah sistem maklumat pelajar 

siswazah bagi Pusat SOFTAM. Objektif yang terdapat dalam kajian ini adalah seperti berikut: 

a. Mengenal pasti masalah kegunaan perisian Microsoft Excel dalam mengurus 

maklumat pelajar siswazah oleh pihak pengurusan Pusat SOFTAM. 

b. Memudahkan proses memantau, mengemaskini dan merekod maklumat pelajar 

di sistem bagi meningkatkan mutu dan produktiviti pengurusan Pusat SOFTAM 

c. Memastikan data-data pelajar siswazah disimpan dengan selamat dan teratur 

daripada serangan virus dan kerosakan peralatan komputer. 

d. Membolehkan pihak pengurusan menjana laporan keseluruhan data dengan 

lebih mudah dan cepat untuk memudahkan proses analisis dan pemantauan. 

e. Untuk melakukan pengujian kebolehgunaan dan penyelenggaran terhadap 

sistem apabila siap dibangunkan 

4. METOD KAJIAN 

Sistem ini dibangunkan secara berasaskan Kitar Hayat Pembangunan Sistem ataupun lebih 

dikenali sebagai Software Development Life Cycle (SDLC) yang merupakan suatu proses 

digunakan dalam membangunkan sebuah sistem. Dalam SDLC, ia terdiri daripada analisis, 

reka bentuk, pembangunan, pengujian dan dokumentasi.  

 

Rajah 4.1 Kitar Hayat Pembangunan Sistem 

Antara kesemua model dalam Kitar Hayat Pembangunan Sistem, metodologi yang digunakan 

bagi membangunkan projek ini adalah dengan menggunakan model kaedah Tangkas. Model 

ini dipilih disebabkan memudahkan proses pembangunan ekoran sistem akan dibangunkan 

dengan membahagi ia kepada 3 modul kecil. Hal ini akan dapat memudahkan proses 

pembangunan dan juga mudah untuk melakukan sebarang perubahan.  

Rajah 4.2 Model Tangkas 

Selain itu, dapat menghasilkan sistem yang berkualiti. Hal ini kerana dalam model Tangkas, 

sistem yang dibangunkan akan sering diuji dan ditambahbaik dari semasa ke semasa. Di 

samping itu, dengan model Tangkas, sistem yang dibangunkan boleh mendapat komen dan 

maklum balas daripada pengguna dan pembina sistem mengikut aspek kesenangan dan 

keutamaan kepada pengguna. Hal ini akan membantu proses penambahbaikan dapat dijalankan 

dengan masa yang singkat. Selanjutnya, sistem yang dibangunkan dengan model Tangkas juga 

mempunyai tahap risiko kegagalan yang rendah berbanding model-model yang lain. Hal ini 

kerana proses mengemaskini keperluan pelanggan dan persekitaran bagi membuatkan sistem 

yang dibuat sesuai dengan pasaran. 

4.1. Fasa Perancangan 

Fasa perancangan merupakan fasa pertama dalam metodologi bagi kajian ini. Fasa ini bertujuan 

untuk mengenal pasti penyataan masalah, objektif, skop, cadangan penyelesaian dan kekangan 

kajian. keperluan pengguna yang menjadi asas dalam pembangunan sistem. Selain itu, jadual 

projek juga dirangka bagi memastikan perancangan projek berjalan dengan lancar. Di samping 

itu, aktiviti sorotan kesusasteraan dihasilkan yang melibatkan proses pencarian, pengkajian dan 

pembacaan jurnal, artikel serta kajian-kajian terdahulu sebagai rujukan dalam projek ini. 

4.2. Fasa Analisis 

Fasa ini bertujuan untuk memperolehi keperluan pengguna yang menjadi asas kepada 

pembangunan sistem ini daripada pihak berkepentingan antaranya kakitangan pengurusan dan 

pelajar siswazah pusat SOFTAM. Kaedah yang dijalankan dalam proses pengumpulan data 

dan maklumat pengguna melalui temu bual secara atas talian melalui “Google Meet” yang 

melibatkan kakitangan pengurusan pusat SOFTAM. Temu bual ini dijalankan bagi mendapat 

keperluan pengguna bagi menentukan fungsi-fungsi yang bakal ada pada sistem. 

4.3. Fasa Reka Bentuk 

Fasa ini melibatkan proses menghasilkan reka bentuk model sistem agar membantu untuk 

memberikan gambaran awal terhadap pembangunan sistem. Dalam fasa ini, reka bentuk 

struktur dihasilkan yang memfokuskan kepada fungsi dalaman sistem, rajah kelas dan jujukan 

dihasilkan untuk menggambarkan proses dan interaksi dalam sistem agar memberikan 

kefahaman yang lebih jelas terhadap fungsi sistem dan bagaimana sistem beroperasi. Selain 

itu, antara muka sistem juga dihasilkan yang mana direka mengikut cita rasa dan warna yang 

sesuai bagi kegunaan pengguna pada masa kini. 

4.4. Fasa Implementasi 

Fasa implementasi merupakan fasa di mana sistem akan mula dibangunkan. Sistem ini 

dibangunkan secara berperingkat mengikut jadual yang telah ditetapkan. Dalam fasa ini, 

penulisan kod serta pembinaan pangkalan data dan antara muka dijalankan berdasarkan 

perancangan yang telah dibuat di fasa sebelum ini. 

4.5. Fasa Pengujian 

Dalam fasa ini, proses pengujian akan dijalankan terhadap sistem yang telah siap dibangunkan 

agar dapat mengenal pasti pepijat dan kecacatan pada sistem. Pengujian menggunakan perisian 

ujian juga digunakan, iaitu JMeter dalam menguji prestasi sistem. Fasa ini penting agar 

memastikan sistem berjalan dengan lancar tanpa sebarang ralat. 

5. HASIL KAJIAN 

Bahagian ini membincangkan tentang hasil kajian pembangunan sistem SIMPSIS. Sistem ini 

telah dibangunkan dengan menggunakan perisian seperti Visual Studio Code bagi menulis kod 

sistem dan PhpMyAdmin digunakan untuk membina dan mengurus pangkalan data sistem. 

Sistem ini telah dibina dengan menggunakan bahasa pengaturcaraan PHP dengan rangka kerja 

Laravel. Kod-kod yang telah digunakan dalam pembangunan sistem ini adalah hasil daripada 

kajian dan hasil pencarian maklumat melalui pembacaan serta rujukan atas talian. 

Setiap sistem yang dibangunkan sewajarnya mempunyai pangkalan data yang 

tersendiri untuk bertujuan menyimpan dan mengurus data pengguna dan data pelajar serta 

penyelia di dalam sistem. Rajah 5.1 menunjukkan jadual pangkalan data bagi pengguna sistem. 

Rajah 5.1 menunjukkan jadual pangkalan data bagi pengguna sistem. Jadual tersebut 

mengandungi atribut seperti id, nama pengguna, email , kata laluan dan peranan pengguna di 

dalam sistem. 

Rajah 5.1 Pangkalan Data Pengguna 

Rajah 5.2 menunjukkan jadual data bagi pelajar. Jadual tersebut mengandungi atribut 

seperti id, nama pelajar, email, no telefon, tahun pengajian, tarikh mula pengajian, tarikh tamat 

pengajian, penyelia 1,2 & 3, tajuk tesis, makmal, status pengajian, dan gambar pelajar.  

 

Rajah 5.2 Pangkalan Data Pelajar 

Rajah 5.3 menunjukkan jadual data bagi makmal. Antara atribut yang terdapat dalam 

jadual tersebut ialah id, kod makmal, nama makmal, ketua makmal, email ketua makmal, 

gambar makmal. 

 

Rajah 5.3 Pangkalan Data Makmal 

Rajah 5.4 menunjukkan jadual data bagi penyelia. Jadual tersebut mengandungi atribut 

seperti id, nama penyelia, no telefon penyelia, dan gambar penyelia. 

 

Rajah 5.4 Pangkalan Data Penyelia 

Kod pengaturcaraan adalah komponen yang utama dan penting dalam membina sistem 

ini. Rajah 5.5 menunjukkan kod bagi fungsi log masuk ke dalam sistem. Kod ini akan cuba 

untuk membezakan pengguna yang log masuk ke dalam sistem dengan melakukan semakan 

daripada data peranan mereka iaitu “roles_as”. Setiap peranan pengguna akan membawa ke 

laman yang berbeza mengikut peranan masing-masing apabila log masuk ke sistem. 

 

Rajah 5.5 Skrip Kod Log Masuk 

Rajah 5.6 menunjukkan skrip kod bagi fungsi mendaftar akaun ke dalam sistem. Kod 

ini akan mendapatkan maklumat seperti email, kata laluan dan juga peranan pengguna. 

Seterusnya maklumat tersebut disahkan betul dari segi format mereka masing-masing sebelum 

dimasukan ke dalam pangkalan data sistem. 

 

Rajah 5.6 Skrip Kod Mendaftar Akaun 

Rajah 5.7 menunjukkan skrip kod bagi fungsi memuat naik fail Excel yang 

mengandungi data pelajar. Kod ini akan melakukan semakan yang mana fail yang cuba dimuat 

naik adalah dalam format yang betul dan seterusnya menyimpan maklumat pelajar tersebut ke 

dalam pangkalan data sistem. 

Rajah 5.7 Skrip Kod Memuat Naik Fail Excel 

Rajah 5.8 menunjukkan skrip kod bagi fungsi carian maklumat pelajar. Kod ini akan 

menerima input daripada pengguna iaitu no.matrik pelajar yang ingin dicari. Seterusnya, sistem 

akan memaparkan maklumat pelajar tersebut jika ada dalam pangkalan data. Namun, jika tiada, 

sistem akan memaparkan mesej ralat. 

 

Rajah 5.8 Skrip Kod Carian Maklumat Pelajar 

Rajah 5.9 menunjukkan skrip kod bagi fungsi papar maklumat pelajar. Kod ini akan 

memanggil data dalam pangkalan data berdasarkan no id pelajar. 

 

 

Rajah 5.9 Skrip Kod Papar Maklumat Pelajar 

Rajah 5.10 menunjukkan skrip kod bagi fungsi kemas kini maklumat pelajar. Kod ini akan 

mengambil input daripada pengguna dan seterusnya menukar data yang ada dalam pangkalan data 

dengan input pengguna tadi. 

 

Rajah 5.10 Skrip Kod Kemas Kini Maklumat Pelajar 

Rajah 5.11 menunjukkan skrip kod bagi fungsi pengurusan pengguna sistem. Kod ini mengubah 

peranan pengguna yang ada dalam sistem. 

Rajah 5.11 Skrip Kod Pengurasan Pengguna Sistem 

Rajah 5.12 menunjukkan antara muka bagi fungsi log masuk. Pengguna akan 

memasukkan email dan kata laluan masing-masing untuk log masuk ke dalam sistem. 

 

Rajah 5.12 Antara Muka Proses Log Masuk 

Rajah 5.13 menunjukkan antara muka bagi fungsi pendaftaran akaun. Pengguna akan 

memasukkan nama, email, kata laluan dan peranan untuk mendaftar akaun ke dalam sistem. 

 

Rajah 5.13 Antara Muka Proses Pendaftaran Akaun 

Rajah 5.14 menunjukkan antara muka halaman utama bagi sistem. Terdapat data 

statistik seperti carta bar pelajar mengikut makmal dan carta pai pelajar mengikut status 

pengajian. 

 

Rajah 5.14 Antara Muka Halaman Utama (Paparan Statistik) 

Rajah 5.15 menunjukkan antara muka bagi halaman pelajar. Halaman ini memaparkan 

senarai pelajar siswazah yang ada di dalam sistem. 

 

Rajah 5.15 Antara Muka Senarai Pelajar 

Rajah 5.16 menunjukkan antara muka bagi paparan maklumat pelajar. Pengguna dapat 

melihat maklumat pelajar dan dapat menjana laporan pelajar dalam bentuk pdf. Selain itu, 

Pengguna dapat mengemaskini maklumat pelajar di dalam sistem. 

Rajah 5.16 Antara Muka Paparan Maklumat Pelajar 

Rajah 5.17 menunjukkan antara muka bagi halaman makmal. Halaman ini memaparkan 

senarai makmal yang ada di pusat SOFTAM. 

 

Rajah 5.17 Antara Muka Senarai Makmal 

Rajah 5.18 menunjukkan antara muka maklumat makmal. Halaman ini memaparkan 

maklumat makmal. 

 

Rajah 5.18 Antara Muka Maklumat Makmal 

Cop
yri

gh
t@

FTSM 

    
    

  U
KM



PTA-FTSM-2022-009 

 

 

 

Rajah di bawah menunjukkan antara muka yang terdapat dalam sistem SIMPSIS. Rajah 

menunjukkan 5.19 antara muka muat naik fail Excel. Pengguna dapat memuat naik fail Excel 

ke dalam sistem untuk merekod maklumat pelajar ke dalam sistem. 

 

Rajah 5.19 Antara Muka Proses Memuat Naik Fail Excel 

Rajah 5.20 menunjukkan antara muka senarai penyelia. Sistem akan memaparkan 

senarai penyelia yang ada di dalam sistem. 

 

Rajah 5.20 Antara Muka Senarai Penyelia 

Rajah 5.21 menunjukkan antara muka maklumat penyelia. Pengguna dapat melihat 

maklumat penyelia dan dapat menjana laporan maklumat penyelia dalam bentuk pdf. Pengguna 

juga dapat mengemaskini maklumat penyelia yang ada di dalam sistem. 

 

Rajah 5.21 Antara Muka Maklumat Penyelia 

Rajah 5.22 menunjukkan antara muka bagi pengurusan pengguna. Pengguna dapat 

mengurus akses pentadbiran dalam sistem.  

 

Rajah 5.22 Antara Muka Pengurusan Pengguna 

6. KESIMPULAN 

Secara tuntasnya, sistem SIMPSIS ini telah berjaya dibangunkan dengan baik dan jayanya. 

Objektif projek yang ada dinyatakan pada Bab 1 kajian ini juga telah dicapai. Dalam proses 

pembangunan, sistem ini telah dibangunkan berlandaskan spesifikasi dan kaedah yang telah 

ditetapkan sebelum fasa pembangunan sistem. Namun, terdapat beberapa penambahbaikan 

terhadap sistem yang boleh dibuat pada masa akan datang agar dapat menghasilkan sistem yang 

berkualiti dan baik. Diharap kajian ini dapat membantu pihak pengurusan pusat SOFTAM 

dalam mengurus maklumat pelajar mereka..     

